
Pepa sa maista

Unu duus tres

Cuatru cincu ses

Seti otu noi e unu faint dexi

Seu andau a scola

Fatu apu sa prima

Sceti po tres bortas cun cuadernu e pinna

(Torrada.) Dda tzerriamu Pepa deu a sa maista
Portat is olleras ma perou de vista

A faci strecada, nasu a banana

Candu arropat giai arropat cun gana

Invecias in segunda

Ci apu fatu unu annu

poita mamma mia mi curriat a scannu
Mi narat studia

A corpus de bacheta

Ma perou s’incras

giai fademu festa

(Torrada.)

Seu torrau a scola

Fatu apu sa tertza

Prima de andai

apu papau minestra

fia sempiri in castigu

cixiri in genugu

e a sa fini de s’annu ndi prenia unu imbudu

(Torrada.)

Pepa sa maista

Fumat zigarru

onnia tanti a scola ndi arribat a carru
imoi acabu su cantu de sa scola mia
imoi acabu su cantu ma cun allirghia
(Torrada.)

Fonti

https://www.youtube.com/watch?v=qXuap040MxI consultau in su mesi de
Onniassanti 2024

Testu torrau a cuncordai de s’operadora Francesca Zurru

Progetu finantziau cun su dinai de sa Regione Autonoma de Sardigna cunformas a sa L. 482/99 e a sa L.R. 22/2018


https://www.youtube.com/watch?v=qXuap040MxI

